
For alle, for alltid - 
våre grunnprinsipp
Miljøpartiet Dei Grøne ynskjer eit samfunn der me alle har gode liv utan å øydeleggja
framtida for barn og barnebarn. Vårt mål er eit medmenneskeleg samfunn i 
økologisk balanse. For å nå dette må me ha livskraftige lokalsamfunn basert på 
lokale ressursar og sirkulærøkonomi. Økonomisk vekst må vera underordna 
økologisk berekraft, og all utvikling skal fremja fred og rettferd, lokalt og globalt.

For å få ei meir rettferdig verd må me ta eit oppgjer med haldinga om at me skal 
produsera og forbruka meir.

Den overordna politikken vår har bakgrunn i FN sine berekraftsmål. Naturtapet må 
stoppast, og politikarane må leia snuoperasjonen for å redda livsgrunnlaget vårt, 
kutta klimagassutslepp og skapa velferd for framtida.

I Kvam har me også eit ansvar for å føra ein politikk for å oppfylla 1,5 gradersmålet i 
Parisavtalen, sikra naturmangfaldet og hindra tap av natur som er grunnleggjande 
for framtida til neste generasjon. Kvam herad har forplikta seg til å redusera 
klimagassutsleppa med 55 % innan 2030, og MDG vil fremja ein politikk som 
samsvarar med dette målet.

Kvam MDG vil auka innbyggjarane sin medverknad i politiske avgjerdsprosessar ved
å skapa arenaer der det er lettare å få oversyn i saker og koma med innspel.

Kommunen skal utvikla sterke og levande bygdesentrum med gode felles 
møteplassar, grøne område, leikeplassar og gangvegar.

Du som ynskjer ein ny politikk der menneske, miljø og livskvalitet står i sentrum, må 
stemma Miljøpartiet Dei Grøne.

 MDG vil:

 Ha eit oppgjer med «bruk og kast»-samfunnet.
 Redusera forbruket og omfordela til dei som har minst.
 Gjera det enklare å få innsyn i kommunal forvaltning og kommunale 

sakspapir. 
 Sikra at viktige saker i kommunen si utvikling er under politisk kontr
 Gå gjennom etiske- og demokratiske retningslinjer for politisk og 

administrativt arbeid.  
 Ha låg terskel for innbyggjarinitiativ og engasjement.
 Ha proaktive høyringsrundar på planar, slik at det vert lett å gje innsp
 Gå inn for prøveordning med 16 års røysterettsalder ved lokalval.

Miljø og næring.
Me skal leggja til rette for å skapa trygge arbeidsplassar som rustar kommunane til ei
framtid utan fossil energi. Økonomi og økologi må sjåast i samanheng. Det er svært 
kostbart å skada livsgrunnlaget vårt.
Kvam skal vere ein god vertskommune for stat, fylke og næringsliv, og me skal 
leggja til rette for lokalisering av offentlege og private arbeidsplassar til Kvam og 
Hardanger.
Heradet skal ha ein innkjøpspolitikk med vekt på sunne og berekraftige matvarer. 
Desse bør produserast lokalt og elles med vekt på ”fair trade” og økologisk 
produksjon.

God dyrevelferd må vera grunnlaget for alt husdyrhald.

Berekraftig fiskeoppdrett er ei viktig næring for framtida. Framtidig oppdrett må gå 
føre i utsleppsfrie anlegg utan rømming og utan spreiing av lakselus til villfisk, og 

med berekraftig fôr. Fôrrestar og avfall må resirkulerast, slik at ressursane vert nytta 
så lokalt som mogleg.

MDG vil delta i arbeidet med ein overordna regional plan for bruk og vern av fjorden 
og strandsona i Hardanger. Vår meining er at planen må ha bindande miljø- og 
produksjonsmål for heile Hardangerfjorden. Brisling er ein nøkkelart i økosystemet, 
og me ynskjer å freda brislingstamma i Hardangerfjorden.

MDG vil:

 Gjera ressursane i bygdesentra synlege og støtta opp om 
utviklingsarbeidet i Øystese, Tørvikbygd, Strandebarm, Ålvik og andre 
lokalsentra.

 Gje etableringsstøtte til tiltak som kan skapa grøne arbeidsplassar i 
kommunen.

 At lokal kultur og natur skal gje grunnlag for kortreist 
opplevingsturisme, og leggja tilhøva til rette for at turistar vert her i 
fleire dagar.

 Leggja til rette for sykkel- og fotturisme basert på kollektive 
trafikkløysingar.  

 Få gode ringverknadar av etableringa av Hardangerbadet med 
opplevingstilbod frå fjord til fjell. 

 Leggja til rette for lokal verdiskaping i landbruk og lokal matproduksjon
 Ha arbeidsplassar i lokal matforedling og produksjon av mat. 
 Legga til rette for at landbruket kan dyrke grønsaker og andre 

matplanter  
 Utvikla Hardanger Mathus vidare som lære- og produksjonssenter for 

lokal mat.
 Vidareutvikla høve for å kjøpa mat direkte frå dei som dyrkar maten.
 Leggja til rette for andels-landbruk slik at folk utan dyrkingsjord, kan 

møtast og dyrka mat i lag.
 At kjøtproduksjon skal skje på lokal fôrdyrking og beitebruk, og dermed 

mindre bruk av kraftfôr. 
 Laga beitebruksplanar som sikrar betre utnytting av utmarksbeite
 Ha god plan for gjenbruk av overskotsmassar ved utbyggingar, slik at 

desse kan nyttast til dyrking av nye jordbruksområde.
 Leggja til rette for auka fjordfiske og moglegheit for å omsetja fisk lokalt 

Ta vare på natur- og 
kulturverdiane i fjord- og 
fjellandskapet. .
For Kvam MDG er arealnøytralitet grunnleggjande for all kommunal plan- og 
utviklingspolitikk. Dette inneber at natur skal byggjast ut minst mogleg, og dersom 

4



ein byggjer ut naturområde må ein restaurera tilsvarande areal. Det er særs viktig å 
sikra og bevara myrområda i heradet.

Kvam MDG vil verna elvar og vatn mot nedbygging, opna lukka bekkar, verna 
kystsona mot utbygging og ta vare på naturmangfaldet i fjorden.

MDG ønskjer utvikling og fortetting med god kvalitet. Heradet må ta initiativ til 
samarbeid med Husbanken og utbyggjarar, inkludert bustadbyggjarlag, for å få 
tenlege bustader med fellesområde i bygdesentera, gjerne for eldre og andre som 
treng tilrettelegging.

MDG meiner at kommunedelplanen for Kvamskogen skal vere ein miljøplan som 
sikrar ei god framtidig utvikling på naturen sine premiss, og tek vare på området sitt 
særpreg. MDG vil ikkje støtta ny utbygging utanfor dei områda som alt eksisterer 
planar for, eller nye alpinanlegg. I områda som alt er bygd ut og planlagd, vil me 
støtta tettare utnytting og utvikling av aktivitetstilbod, serveringsstader og overnatting
som er lett tilgjengeleg med kollektivtransport.

MDG vil

 Ha snarleg start på rullering av kommuneplanen sin arealdel, for at den 
skal stetta heradet sine mål knytt til klima og stans av naturtap.

 Stoppa nedbygging av dyrka jord og kulturmark 
 Sikre handheving av bandtvang, og leggja vekt på omsyn til vilt og 

beitedyr i turområde. 
 Vidareføra arbeidet med å fjerna piggtråd frå inn- og utmark.
 Støtta arbeidet med sykkel- gang- og skiløyper i område i Kvamskogen 

som alt er utbygde, og sikra heilårsaktivitetar i områda.
 Få ferdig stilt områdeplanen for Øystese, der Øystese Utvikling A/S vil 

vera ein viktig samarbeidspartnar.
 Arbeida vidare for få i gang kunnskapsinnhenting og samarbeid om 

skjøtsel av “Øystesefjella” og avklara vilkåra for vern og bruk, slik at 
naturverdiane vert sikra.

.Miljø og samferdsel.
Om lag ein femdel av dei direkte
klimagassutsleppa kjem frå trafikksektoren. I
Kvam må me planleggja for å redusera
utsleppa i tråd med klimamåla våre.
Gang- og sykkelvegar må vera den kortaste
vegen mellom start og mål. Me ynskjer heilårs
gang- og sykkelveg Kvamskogen –
Norheimsund, og turløype for sommar- og vinterbruk Kvamskogen – Sjusete – 
Fitjadalen.
MDG støttar vedteken plan for tunnel til Kvamskogen som rassikringsprosjekt for å 

unngå trafikken i Tokagjelet, om naudsynt med framhald i bompengar.
Me skal støtta utgreiingane om ein høgfarts jernbane over Haukeli til Oslo.

MDG vil:

 Prioritera rassikring og vedlikehald av eksisterande vegnett.
 Sikra betre kollektivtilbod i heradet, og korrespondanse mellom tog og 

buss til Arna og Voss
 Utbetra og byggja/rydda snarvegar for gåande og syklande
 Arbeida for ferdigstilling av gang- og

sykkelsti frå Ålvik sentrum til Vikedal.
 Gjennomføra elektrifiseringa av den

kommunale bilparken, få fleire ladestasjonar i
heile kommunen, t.d. i Strandebarm,
Tørvikbygd og Ålvik

 Utgreia gratis sykkelladestasjonar og ha
trygg sykkelparkering sentralt i bygdesentera,
og ha dette som krav i føresegner til
reguleringsplanar

 Prioritera tryggleik i trafikken, og setja ned
fartsgrensa til 40 km/t i tettbygde strøk og til
30 km/t i område med blanda trafikk kring skular og barnehagar.

 Regulera vasskuterbruk på ein slik måte at det ikkje kjem i konflikt med 
dyre- og fuglelivet, eller andre brukarar av vatnet.  

Kvam herad som utviklar, 
tenesteytar og arbeidsgjevar
Heradet skal sikra alle innbyggjarane gode tenester. Heradet si rolle er også å leggja
til rette for eit attraktivt samfunn der det er plass til mangfald. Eit viktig politisk ansvar
er å driva den nødvendige snuoperasjonen for å sikra klima- og naturmangfald. Dette 
gjeld både for eiga drift, privatpersonar og næringsdrivande i heradet.

MDG vil at Kvam herad skal vera ein attraktiv arbeidsplass. Det er viktig for heradet å ha eit 
lågast mogleg sjukefråvær, samtidig som det skal leggjast til rette for eit arbeidsliv med rom 
for alle.

Så langt det er mogleg skal offentlege nybygg i kommunen vera energinøytrale eller 
“plussbygg”. Flest mogleg kommunale bygg skal henta oppvarming frå andre kjelder enn det
elektriske nettet, og kommunale tak skal nyttast til solcelleteknologi ved renovering o.l.

Gummigranulat må samlast opp og ikkje nyttast i nye anlegg. Vidare må me slutta å 
bruka eingongsplast, rydda opp i alle typar plastforsøpling og ha ei endå grundigare 
kjeldesortering i all kommunal drift.

MDG vil:

 Ha gode planar for rekruttering av fagfolk i kommunen.
 At heradet skal tilby heiltidsstillingar til dei tilsette som ynskjer det
 Ha planar for etterutdanning og kvalifisering for tilsette
 Prøva ut 6-timersdag i dei mest utsette sektorane i kommunen.
 Ha planar for å få folk utanfor arbeidslivet inn i arbeidslivet, og slik 

redusera utanforskap.
 Utvikla sirkulærøkonomi sirkulærøkonomi ved å leggja til rette for 

gjenbruk, deling, resirkulering, bytelåning () m.v. Dette gjeld både 
heradet si eiga drift, i næringslivet og for privatpersonar.

 Setja av pengar, tid og ressursar i budsjettet for å få framdrift i 
klimaarbeidet og konkretisera korleis Kvam herad skal nå sine klimamål 
med 55% utsleppsreduksjon innan 2030

 Sikra miljøsertifisering i drifta av heradet, som administrasjon og 
institusjonar, skular og barnehagar.

 Arbeida for redusert klimaskadeleg forbruk gjennom kunnskapsbaserte 
dugnadar saman med frivillige organisasjonar og innbyggjarar, t.d. 
energiøkonomisering, tiltak mot matkasting, og redusert forbruk som ei 
positiv oppleving. 

 At offentlege nybygg i kommunen skal vere energinøytrale eller “plussbygg
 At alle kommunale byggeplassar skal vera klimanøytrale. Heradet må 

setja krav om nullutslepp i byggjenæringa og få klimanøytrale 
byggjeplassar.  

 Betra energiøkonomisering i kommunale bygg, td varmepumper, 
solceller, jordvarme, og nytta fjernvarme der det er mogleg. 

 Stimulera til bygging av miljøvenlege bygg ved å setja ned kommunale 
avgifter på miljøvenlege bygg og auka del av gjenbruk av materialar. 

 Redusera forbruket av kjøtmat, og innføra faste vegetariske måltid i 
heradet sine kantiner og i helse- og omsorgstenesta.

Skule, born og unge
MDG vil følgja opp den vedtekne oppvekstplanen som eit verktøy for å utvikla gode 
tenester i skule- og oppvekstsektoren. Det må leggjast stor vekt på at ungdom deltek
i utviklinga.

Barnehage og skule legg grunnlaget for framtida. Ved
å leggja til rette for meir leik og bruk av naturen,
skulehagar, samt involvering i lokalsamfunnet og
lokalt næringsliv, kan borna få eit endå meir variert
tilbod, praktiske røynsler, evner og glede inn i
barnehage og skule.
Elevane og lærarane sitt arbeidsmiljø må vere
styrande for drifta av skulen.
Me vil (som ei prøveordning) gje alle elevar i
grunnskulen ein god start på dagen med gratis

frukost, og finna ordningar som legg til rette for gode ordningar med skulemåltid.
Det er viktig å styrka folkehelsearbeidet og ha fokus på psykisk helse, særleg hjå 
barn og unge.
Kvam herad skal vera ein god samarbeidspartnar for å sikra at nybygd Kvam vgs 
skal verta nytta på ein måte som kjem elevane, næringslivet og lokalsamfunnet til 
gode.

MDG vil:

 Ha aktiv bruk av lokalsamfunnet som ein
endå større del av undervisninga i
grunnskulen.

 Utvikla skulehage ved alle barneskulane
 Alle born i heradet må ha tilgang til eit

tenleg SFO-tilbod. 
 Finna løysingar for eit enno betre

kulturskuletilbod, t.d. gjennom
samarbeid mellom kulturskule og SFO. 

 Ha fortgang i rehabiliteringa av Øystese
barneskule

 Samarbeida med fylkeskommunen for å
styrka Kvam VGs, og få eit breiast mogleg
utdanningstilbod.

 Styrka Utekontakten og helsesjukepleiarane sitt
førebyggjande arbei

 Sikra tidleg førebyggjande hjelp til familiar som
slit.

Kultur og frivillig arbeid
MDG meiner at frivillig arbeid må få betre vilkår, særleg organisasjonar som arbeider
for born og unge.
Me støttar motocrossbane for ungdom og andre interesserte i kommunen, og vil slik 
gje trygge rammer for motorsport.

MDG vil:

 Gje auka støtte til idrettslag som gir tilbod innan ”allidrett”. 
 Oppretthalda Fritidskortet for born og ungdom.
 Sikra gode rammer for Grannehjelpa sitt arbeid.
 Styrka det uformelle kulturlivet gjennom å vidareutvikla dei gode 

møteplassane, private som kommunale, som t.d. “Messen”, Fossehuset,
Kinck-garden, etc. 

 At biblioteket kan vera ein slik møteplass, og ha utlån av utstyr til 
friluftsliv og idrett gjennom ordningen “BUA”. Dette bør vera 
tilgjengeleg fleire stadar i heradet.

 Ha utvida opningstid i biblioteka og bibliotek i fleire bygdesenter. 
 Betra tilgangen til biblioteket utanom opningstida.  

Eit inkluderande samfunn
MDG ynskjer eit samfunn med plass til alle, der mangfald
vert sett på som ein ressurs.
Eit auka tal eldre krev gode lokalsamfunn der me tek i
bruk alle ressursar. Eldre menneske er ein viktig ressurs
for lokalsamfunnet, og me må leggja til rette for og sikra
deltaking også for dei. Kvam MDG vil at heradet skal ha
eit eige eldreråd, og eit eige råd for menneske med
nedsett funksjonsevne.
Mat til institusjonar og andre som ynskjer mat heim, må
produserast i Kvam, om naudsynt i kommunal regi: Kvam har lokale, utstyr og 
kundar. Dette kan skapa både kompetansearbeidsplassar og tilrettelagte 
arbeidsplassar.

MDG vil:

 Sikra god omsorg og godt aktivitetstilbod for eldre og pleietrengand
 Sikra tilstrekkeleg og forsvarleg bemanning i dei kommunale, offentlege

helsetenestene.
 Utvida ordningane med samarbeid mellom barnehagar, skular og 

sjukeheimar, gjerne etter konseptet “Livsglede for eldre”.
 Leggja til rette for song, musikk og kontakt med dyr på alle sjukeheimar 

og arbeida for å gje dei eldre og pleietrengande som ynskjer, ein tur ut i 
naturen minst ein gong kvar veke.

 Etablera buformer med fellesområde som skapar gode fellesskap. 

I Kvam bur menneske frå om lag 50 ulike nasjonar. Innvandrarane - flyktningar, 
arbeidsinnvandrarar og familiegjenforeinte - er menneske som er ein ressurs i Kvam.
Kvam kan ta imot fleire flyktningar, særleg i ein
situasjon der dei internasjonale tilhøva, m.a. med
krig i Europa, gjer dette naudsynt. Dette krev at det
vert utvikla endå betre system for mottak og
oppfølging av flyktningar, herunder ikkje minst
gode ordningar knytt til busetjing.
Kommunen og private aktørar må samarbeida om
å auka sin samla kompetanse og få betre
samordna integrering i lokalsamfunnet.

MDG vil:

 Sikra god språkopplæring for alle innvandrarar i Kvam.

9



 Oppretthalda økonomisk støtte til organisasjonar og møteplassar som 
bidreg til integrering og inkluderande fellesskap

 Støtta det frivillige arbeidet for møtestadar og venegrupper for å meistra 
språk og læra om daglegliv i Kvam.

 Sikra godt samarbeid og god koordinering mellom ulike aktørar når det 
gjeld praksis- og lærlingplassar for innvandrarar. Heradet skal tilby 
praksis- og lærlingplassar.

 Leggja til rette for spreidd busetting av innvandrarane.
 Sikra at borna i innvandrarfamiliar får høve til å delta på fritidsaktivitetar

saman med jamaldrande barn.
 Støtta arrangement der innvandrarar får høve til å visa fram kulturen sin,

i form av mat, klesdrakter, musikk, dans, kunst og liknande

